
  
  

29वाँ दिल्ली CII शिखर सम्मेलन

स्रोत: पी.आई.बी
हाल ही में भारत के केंद्रीय वाणिज्य मंत्री ने दिल्ली में आयोजित 29वें भारतीय उद्योग परिसंघ (CII) भागीदारी शिखर सम्मेलन के दौरान सतत् विकास
में समान ज़िम्मेदारियों की आवश्यकता पर ज़ोर दिया।

शिखर सम्मेलन की मुख्य विशेषताएँ:
पर्यावरणीय समानता: औद्योगिक देशों को अतीत में हुई पर्यावरणीय क्षति के लिये उत्तरदायी ठहराने के लिये भारत न"ेप्रदूषणकर्त्ता को
भुगतान करना होगा" सिद्धांत और "सामान्य लेकिन विभेदित उत्तरदायित्व" (CBDR) को बढ़ावा दिया।
एकतरफा उपायों का विरोध: इसने विकासशील देशों के निर्यात को नुकसान पहुँचाने के लियेयूरोपीय संघ के कार्बन सीमा समायोजन तंत्र
(CBAM) और यूरोपीय संघ वनों की कटाई विनियमन (EUDR) की आलोचना की है।
जलवायु वित्त: भारत ने बाकू में आयोजित CoP29 में 300 बिलियन अमेरिकी डॉलर के जलवायु-वित्त पैकेज पर असंतोष व्यक्त किया तथा
वैश्विक दक्षिण के लिये अनुकूलन एवं वित्त पर ध्यान देने की आवश्यकता पर ज़ोर दिया।
साझेदारी और प्रौद्योगिकी: भारत ने इज़रायल, इटली और कतर जैसे देशों के साथ संबंधों को मज़बूत करने पर ज़ोर दिया, तथा व्यापार, स्थिरता
और क्षेत्रीय सुरक्षा को बढ़ावा देते हुए जलवायु अनुकूल एवं अपशिष्ट जल प्रबंधन में प्रौद्योगिकी के आदान-प्रदान का समर्थन किया।

CII भागीदारी शिखर सम्मेलन 2024:
आयोजक: भारतीय उद्योग परिसंघ (CII) और DPIIT, वाणिज्य एवं उद्योग मंत्रालय।
थीम (2024): “प्रगति के लिये साझेदारी”।
भागीदारी: 61 देशों के प्रतिनिधि, स्थिरता, व्यापार, हरित प्रौद्योगिकी और क्षेत्रीय सुरक्षा पर ध्यान केंद्रित करेंगे।

और पढ़ें: जलवायु वित्त 

